
ᓴᖅᑭᑕᑦ 
 

ᐅᖃᖅᑎᑦᑎᔨᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐃᓇᑦᑎᕗᖅ ᐱᔪᒪᔪᓂᒃ ᐱᓇᓱᖁᔨᓪᓗᑎᒃ ᐅᖃᐅᓯᓕᕆᓂᕐᒧᑦ 
ᑲᒥᓴᓇᐅᓚᐅᐱᓪᓚᖕᓂᐊᖅᑑᑉ ᐃᓂᖓᓄᑦ 

 
 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 7, 2007) – ᓂᕈᐊᖅᑕᐅᓯᒪᔪᖅ ᐲᑕ ᕿᓚᕝᕙᖅ, ᐅᖃᖅᑎᑦᑎᔨᒋᔭᐅᔪᖅ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᓕᕆᔨᑦ ᑲᑎᒪᔨᖏᓐᓄᑦ, ᐅᓪᓗᒥ ᐃᓇᑦᑎᖅᑲᐅᔪᖅ 
ᓄᓇᕗᒥᐅᑕᐅᔪᓂᒃ ᐱᓇᓱᖃᑕᐅᔪᒪᔪᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓚᐅᐱᓪᓚᖕᓂᐊᖅᑑᑉ ᐃᓂᖓᓄᑦ, ᑕᐃᒃᑯᐊ 
ᐱᓇᓱᖃᑕᐅᔪᒪᔪᑦ ᖃᐅᔨᒃᑲᐃᔭᕆᐊᖃᕐᓂᐊᖅᑐᑦ ᑎᑎᕋᕐᕕᖓᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ. 
 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᓄᓇᕗᒥ, ᒥᔅᑕ ᔮᓂ ᑯᓱᒐᖅ ᑐᓴᖅᑎᑦᑎᓚᐅᕐᒪᑦ ᓄᖅᑲᕐᓂᐊᓕᕐᓂᕐᒥᓂᑦ 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓂᕐᒥᓂᒃ ᐱᒋᐊᕐᓗᒍ ᑎᓯᐱᕆ 13, 2007.  
 
ᐊᑐᖅᑕᐅᓗᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓄᑦ ᐱᖁᔭᕐᔪᐊᖅ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ ᐊᑐᓕᖁᔭᓕᐅᕈᓐᓇᖅᑐᑦ ᑎᒃᑯᐊᖅᑕᐅᔭᐅᓗᓂ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓚᐅᐱᓪᓚᖕᓂᐊᖅᑐᖅ 
ᑎᑎᕋᕐᕕᖓ ᐃᓄᖃᓐᖏᑎᓪᓗᒍ. 
 
ᐅᖃᖅᑎᑦᑎᔨ ᕿᓚᕝᕙᖅ ᐃᒪᓐᓇ ᐅᖃᓚᐅᖅᑐᖅ, “ᑐᓴᕋᓱᐊᕐᕕᖏᓪᓗᒋᑦ ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᖏᑕ 
ᐊᔭᐅᖅᑎᒃᑯᑦ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓚᐅᐱᓪᓚᖕᓂᐊᖅᑐᖅ 
ᑎᒃᑯᐊᖅᑕᐅᖁᓪᓗᒍ ᑲᔪᓯᔪᓐᓇᕐᓂᐊᕐᒪᑕ ᐱᔨᑦᓯᕐᓂᕆᔭᐅᔪᑦ ᑎᑭᓐᓇᓱᐊᕐᓂᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᐃᓱᒪᒃᓴᕐᓯᐅᕈᑎᒋᓂᐊᖅᑕᖓᑦ ᓴᖅᑭᑕᐅᔪᒪᔪᖅ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᒃᔪᐊᖓᓐᓄᑦ ᐊᒻᒪ ᐃᓄᐃᑦ 
ᐅᖃᐅᓯᖓᑦ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ.  ᓂᕆᐅᒃᑐᖓ ᑲᑎᒪᔨᕋᓛᖑᔪᑦ ᐱᓕᕆᐊᖃᕐᓂᐊᕐᒪᑕ ᐱᓕᕆᓕᒪᓂᖓ 
ᒪᓕᒃᓗᒍ ᓂᕈᐊᕐᓯᓗᑎᒃ ᑭᖑᓪᓕᕐᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᒃᓴᐅᓂᐊᖅᑐᒥᒃ”. 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
ᔮᓐ ᑯᐊᒃ 
ᑎᑎᕋᕐᕕᖓ ᑎᑎᖃᖅᑎᖓᑦᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᐅᖄᓚᐅᑖ: (867) 975-5100 

